
MÝVATN


Sveitarstjórn Skútustaðahrepps
18. fundur.
að Hlíða​vegi 6, 15. 05.  2003, kl. 13:30.

DAG​S​KRÁ:
1. Fundarsetning.

2. Athugasemdir Félags eldri borgara við drög að samningi milli Skútustaðahrepps og félagsins.

3. Athugasemdir Mývetnings við drög að samningi milli Skútustaðahrepps og félagsins.

4. Fundargerð bygginganefndar frá 29. apríl.

5. Uppsagnarbréf Magnúsar Ómars Stefánssonar, húsvarðar.

6. Ályktun Sambands ísl. sveitarfélaga um sérstakt átak í sameiningu sveitarfélaga.

7. Erindi Heilbrigðiseftirlits Norðurlans eystra vegna reglugerðar um losun rotþróa.

8. Erindi Markaðsskrifstofu ferðamála á Norðurlandi um stofnun skrifstofu.

9. Erindi Skipulagsstofnunar um matsskyldu heilsubaðstaðar við Jarðbaðshóla.

10. Breyting á fjárhagsáætlun 2002 í kjölfar breyttrar uppsetningar ársreikninga sveitarfélaga.

11. Fundargerð skólanefndar frá 28. apríl.

12. Erindi stjórnar Sniðils hf um að sveitarstjórn Skútustaðahrepps tilnefni fulltrúa í stjórn fyrirtækisins.

13. Kynning á teikningum af fyrirhuguðum leikskóla.

14. Vegslóðar, ábyrgð og ástand.

15. Fyrirspurn um stöðu mála varðandi siturlögn á frárennsli Reynihlíðar.

16. Staða heimildar vegna byggingar heilsugæslustöðvar í Reykjahlíð.

Mættir:  Guðrún María Valgeirsdóttir, Jón Óskar Ferdinandsson, Kristján Stefánsson, Birkir Fanndal Haraldsson, Böðvar Pétusson.

1. Fundarsetning.

Oddviti setti fund og lagði til að málum 11, 12 og 13 yrði bætt á dagskrá. Þá lögðu Birkir og Böðvar til að málum 14, 15 og 16 yrði bætt á dagskrá.

2. Athugasemdir Félags eldri borgara við drög að samningi milli Skútustaðahrepps og félagsins.

Hér á eftir fara athugasemdir Félags eldri Mývetninga og eru þær undirstrikaðar

Félag eldri Mývetninga og Skútustaðahreppur gera með sér eftirfarandi 

samning
1. grein
Skútustaðahreppur leggur Félagi eldri Mývetninga til húsnæði til samverustunda/ tómstundastarfs einu sinni í viku að vetrarlagi (okt. til maí).  Skútustaðahreppur greiðir allan kostnað vegna húsnæðisins.

2. grein

Skútustaðahreppur greiðir launakostnað  vegna  tveggja starfsmanna sem aðstoða Félag eldri Mývetninga við samverustundirnar/ tómstundastarfið, og til aðstoðar/fylgdar á ferðalögum félagsins (1-2 í því tilfelli)  Einungis verða greidd laun fyrir þau skipti sem samverustundir eru haldnar, þ.e. aldrei fleiri en einu sinni í viku að vetrarlagi (okt. til maí).  Skútustaðahreppur ræður starfsmennina 

til starfa í samráði við og eftir ábendingum Félags eldri Mývetninga.

3. grein.

Skútustaðahreppur veitir Félagi eldri Mývetninga árlegan starfsstyrk sem greiddur skal í apríl ár hvert.  Áður en styrkurinn er greiddur skal Félag eldri Mývetninga skila ársreikningi liðins árs til Skútustaðahrepps.  Styrkurinn nemur nú kr. 100.000- og er bundinn vísitölu neysluverðs án húsnæðis eins og hún er í apríl ár hvert, nú xxxxxx.  Upphæð styrksins skal taka breytingum í samræmi við þær breytingar sem á vísitölunni verða. Félagið hefur rétt til að sækja aukafjárveitingu vegna óvæntra útgjalda eða sérverkefna.

4. grein.

Samningur þessi er uppsegjanlegur af hálfu beggja samningsaðila með sex mánaða fyrirvara og skal uppsögn vera skrifleg.

Sveitarstjórn hafnar því að greiða sérstaklega vegna ferðalaga. Til slíkra hluta er rekstrarstyrkurinn ætlaður m.a.  Þá telur sveitarstjórn óþarft að tilgreina sérstaklega að heimilt sé að sækja um styrk vegna óvæntra útgjalda eða sérverkefna..

3. Athugasemdir Mývetnings við drög að samningi milli Skútustaðahrepps og félagsins.

Hér á eftir fara athugasemdir og breytingar sem Mývetningur  leggur áherslu á.  Þær breytingar eru undirstrikaðar. Jafnframt fylgir hér bréf formanns Mývetnings til sveitarstjóra. 

Sæll Sigbjörn

Sendi þér hér með samninginn til baka með þeim breytingum sem stjórn

Mývetnings varð sammála um.  Varðandi Skjólbrekku þá er það ósk okkar að

gengið verði frá afsali á öllum eignarhlut Mývetnings í húsinu til

Skútustaðahrepps, en við fáum full afnot af kjallaranum undir hluta

Sparisjóðsins (ca.70m2) sem geymslu og jafnvel annarra nota (t.d. æfingar

v/leikrits eða annað álíka), Skútustaðahreppur myndi sjá um að kjallarinn sé

nothæfur til þessa með því að koma þangað rafmagni og hita, þar gætum við ef

til vill lagt fram einhverja vinnu.  Ef þetta yrði þyrfti þá ekki að setja

það inn í samninginn?

Kveðja

Karl E. Sveinsson

Skútustaðahreppu og Mývetningur, íþrótta- og ungmennafélag, hér eftir nefnt Mývetningur, gera með sér eftirfarandi

SAMNING

1. grein

Mývetningur skal veita ungum íbúum Skútustaðahrepps aðgang að heilbrigðu íþrótta- og tómstundastarfi eftir því sem kostur er hverju sinni.

2. grein

Mývetningur annast hátíðahöld á 17. júní  fyrir hönd Skútustaðahrepps.  Kynna skal sveitarstjórn drög að dagskrá hátíðahaldanna með góðum fyrirvara.

3. grein

Mývetningur fær án endugjalds  allt að 20 klst. í viku til afnota í íþróttamiðstöð Skútustaðahrepps. Enn fremur hefur Mývetningur afnot af íþróttavelli,enda sjái Skútustaðahreppur um að völlurinn sé tilbúinn til notkunar hverju sinni.   Mývetningur tryggir að þjálfarar/umsjónarmenn séu ávallt til staðar í íþróttatímum í samræmi við reglur sem um þau mál gilda.

4. grein

Skútustaðahreppur leggur Mývetningi til árlegan starfsstyrk sem greiddur skal í apríl ár hvert.  Áður en styrkurinn er greiddur skal Mývetningur skila ársreikningi liðins árs til Skútustaðahrepps.  Styrkurinn nemur nú kr. xxxxxx og er bundinn vísitölu neysluverðs án húsnæðis eins og hún er í apríl ár hvert, nú xxxxxxx.

Upphæð styrksin skal taka breytingum í samræmi við þær breytingar sem á vísitölunni verða.

5. grein

Skútustaðahreppur lýsir sig reiðubúinn til að styrkja Mývetning til uppsetningar á einu leikriti árlega, með fjárhæð sem ákveðin er hverju sinni á fjárhagsáætlun sbr. 15. gr. leiklistarlaga nr. 138/1998.  Mývetningi ber að tilkynna sveitarstjórn með a.m.k. tveggja mánaða fyrirvara um að ráðgert sé að efna til leiksýningar.

6. grein

Skútustaðahreppur er reiðubúinn til að greiða húsaleigu í félagsheimilinu Skjólbrekku vegna árlegs Jólafundar Mývetnings sé hann á annað borð haldinn.

7. grein

Skútustaðahreppur leggur Mývetningi til án endurgjalds, herbergi til félagsstarfa og aðgang að kjallara í norðvesturhorni sunlaugarbyggingar utan opnunartíma sundlaugar  Auk þess er Skútustaðahreppur reiðubúinn til að leggja Mývetningi til húsnæði undir einstaka fundi og er þá átt við húsnæði sem er í eigu hreppsins og er ekki í útleigu.

8. grein

Samningur þessi er uppsegjanlegur af hálfu beggja samningsaðila með sex mánaða fyrirvara og skal uppsögn vera skrifleg.

Mývatnssveit í apríl 2003

Sveitarstjórn telur að tímamörkin í 3. grein skuli miðast við 15 klst. en á síðasta vetri höfðu íþróttafélögin 9 klst. til umráða.  Þá telur sveitarstjórn nauðsynlegt að fram komi að tímarnir séu ætlaðir börnum og ungmennum til afnota.  Jafnframt leggur sveitarstjórn áherslu á að Mývetningur leggi fram óskir um tímafjölda ekki síðar en um miðjan águst ár hvert og þau tímamörk komi fram í samningnum.  Aðrar athugasemdir og tillögur að breytingum fellst sveitarstjórn á.

Enn fremur fellst sveitarstjórn á hugmyndir sem fram koma í bréfi Karls E. Sveinssonar, form. Mývetnings um að félagið fái geymsluherbergi í kjallara Skjólbrekku til afnota.  Sveitarfélagið mun sjá um að rafmagn og hiti verði til staðar í herberginu, en Mývetningur mun koma herberginu í það horf sem menn óska að öðru leyti.

Sveitarstjóra falið að láta útbúa afsal vegna Skjólbrekku og auglýsa eftir aðilum til að annast rekstur hússins.

4. Fundargerð bygginganefndar frá 29. apríl.

Fjórði og sjötti  liður fundargerðarinnar eiga við um Skútustaðahrepp. Sveitarstjórn gerir ekki athugasemd varðandi fjórða liðinnþ.e. byggingu á Heilagsdal. Ákveðið að afla frekari upplýsinga hjá byggingarfulltrúa vegna sjötta liðar, þ.e. vegna Dyngjuhúss og afgreiðslu hans því frestað um sinn.

5. Uppsagnarbréf Magnúsar Ómars Stefánssonar, húsvarðar.

Borist hefur uppsagnarbréf frá Magnúsi Ómari Stefánssyni þar sem hann segir starfi sínu lausu frá og með 1. maí n.k.

6. Ályktun Sambands ísl. sveitarfélaga um sérstakt átak í sameiningu sveitarfélaga.

Nokkrar umræður urðu um málið.  

7. Erindi Heilbrigðiseftirlits Norðurlans eystra vegna reglugerðar um losun rotþróa.

Sveitarstjórn fagnar frumkvæði að samþykktum um þessi mál og gerir ekki atugasemdir við drögin.

8. Erindi Markaðsskrifstofu ferðamála á Norðurlandi um stofnun skrifstofu.

Samþykkt að taka þátt í verkefninu með kr. 600 á íbúa.

9. Erindi Skipulagsstofnunar um matsskyldu heilsubaðstaðar við Jarðbaðshóla.

Sveitarstjórn Skútustaðahrepps telur að framkvædirnar séu ekki háðar mati á umhverfisáhrifum. 

10. Breyting á fjárhagsáætlun 2002 í kjölfar breyttrar uppsetningar ársreikninga sveitarfélaga.

Frestað.

11. Fundargerð skólanefndar frá 28. apríl.

Samþykkt að fresta 1. lið fundargerðarinnar sem og síðari hluta 2. liðar til næsta fundar.  Við aðra liði eru ekki gerðar athugasemdir.

12. Erindi stjórnar Sniðils hf um að sveitarstjórn Skútustaðahrepps tilnefni fulltrúa í stjórn fyrirtækisins.

Sveitarstjórn hafnar því að tilnefna mann í stjórn fyrirtækisins.

Kristján Stefánsson mun fara með umboð Skútustaðahrepps á aðalfundi Sniðils hf 18. maí n.k.

13. Kynning á teikningum af fyrirhuguðum leikskóla.

Svanur Eiríksson arkitekt mætti á fundinn og lagði fram tvær hugmyndir að leikskólabyggingu.  Þær hugmyndir falla mun nær þeim sjónarmiðum sem uppi hafa verið um stærð og fyrirkomulag leikskólans.

14. Vegslóðar, ábyrgð og ástand.

Sveitarstjóra falið að kanna málið.

15. Fyrirspurn um stöðu mála varðandi siturlögn á frárennsli Reynihlíðar.

Verkið verður hafið á næstu dögum en enn hefur ekki borist teikning frá VN sem löngu hefur verið lofað.

16. Staða heimildar vegna byggingar heilsugæslustöðvar í Reykjahlíð.

Birkir spurðist fyrir um áform um byggingu heilsugæslustöðvar í Reykjahlíð.  Sveitarstjóri upplýsti að hann væri í samabndi við ráðuneytið o.fl. vegna þessa máls og teldi málið á réttri braut.







Fleira ekki gert.

Fundi slitið.

Guðrún María Valgeirsdóttir, 

Jón Óskar Ferdinandsson, Kristján Stefánsson, 

Birkir Fanndal Haraldsson, Böðvar Pétusson.

